
Fundur með stjórn foreldrafélags Flataskóla og fulltrúum frá 

Flataskóla, Garðabæ og Mannviti 

Fundur haldinn 20.12.2022 kl. 15:00 og fór hann á bæjarskrifstofum Garðabæjar, Garðatorgi 7.  

Fundinn sátu: Almari Guðmundsson bæjarstjóra, Guðbjörgu Brá Gísladóttir deildarstjóra umhverfis og 

framkvæmdasviðs, Edda Björg Sigurðardóttir deildarstjóra grunnskólasviðs, Alma Dagbjört Ívarsdóttir 

frá Mannviti, Edda Gíslrún Kjartansdóttir aðstoðarskólastjóri Flataskóla. Fyrir hönd foreldrafélags 

Flataskóla sátu Fríða Bogadóttir, H. Hanna Friðriksdóttir, Harpa Þorsteinsdóttir, Lydía Þrastardóttir, 

Sólveig Auður Bergmann og Guðrún Yrsa Richter sem jafnframt ritar fundargerð. 

Á fundinum lýstu foreldrar enn og aftur yfir áhyggjum af ástandi skólans og að málið þokist hægt, rými 

þar sem þegar hefur greinst mygla í standi enn opin t.a.m. við inngang Krakkakots þrátt fyrir að liðinn 

sem tæpur mánuður frá því að þær upplýsingar lágu fyrir. Litlar upplýsingar hafi þegar verið settar inn 

á upplýsingasíðu bæjarins, þar sé t.a.m. ekki að finna allar þær upplýsingar sem liggi fyrir um úttekt 

Mannvits á skólanum frá október sl.  

Fram kom að bæjaryfirvöld vilja leggja sig fram við að upplýsa foreldra betur en áður hefur verið gert. 

Heildarúttekt verði gerð á skólanum 22. desember nk. og að vænta megi niðurstöðu úr þeirri úttekt í 

lok janúar eða byrjun febrúar. Þegar þær niðurstöður liggi fyrir verði sett upp framkvæmdaráætlun og 

það kynnt. Til stæði að bæta upplýsingar á síðu bæjarins. Ætlunin væri að loka rýmum þar sem þegar 

hefði greinst mygla. Jafnframt kom fram að þegar væri byrjað að skoða hvort og hvar væri hægt að 

koma nemendum fyrir ef til frekari lokana kæmi.  

 

 


